
MUXIKA. Ohikoa dan ardao zahagiaren hiletea domekan egingo dabe, auzotarrak mozorrotuta doazela 

Zahagiaren hileteagaz 
ospatuko dabez Santa 
Kurtze jaiak Ariatza auzoan 
Makailao janagaz hasiko da aurtengo jaietako egitaraua, bihar 

Iratxe Astuy I 

Muxikako Ariatza auzoko bizi­
lagunek Santa Kurtze jaietako 
programea gertu daukie. Izan 
be, ohitureak agintzen dauen 
moduan, makailao janagaz ha­
siko dira j ai ak bihar, eta dome­
kararte luzatuko dira gero, ber­
takoen gozamenarako. 

Ganera, urtero-urtero errepi­
katzen diran beste ohitura zahar 
batzuk be izaten dira Muxikako 
jaien barruan. Zer esanik ez da­
go, horreetariko bat ardaoaren 
zahagiarenhiletarena dana. He­
rrian bertan ziurtau dabenagai­
tik, «ohitura horrek ehun urtetik 
gora daukaz». 

Orduko sasoian, Santa Kurtze 
egunean egiten zan eliza aurre-

OHITUREA 

Alkateagaz eztabaida 
luzeetan ibili ostean, ardao 
zahagia Santa Kurtze 
elizara eroatea lortu eben 
Ariatzako gazteek 

ko aurreskuaren ondoren, dan­
tzari hoberenei ardaoa eskain­
tzen eutsien, sari moduan edo. 
Baina ardaoa edateko, plazatik 
urrinegi egoan tabemaraino jo­
an behar ziran dantzariek, eta 
askotan, ardaoa bidean bertan 
galtzen zan. Hori ikusirik, eta 
gauzak errazteko tan, dantzari 
mutil gazteek ardao zahagia eli-

za aurrera eroateko eskaria egin 
eutsen alkateari. Herriko agin­
tariagaz eztabaida luzea euki 
ostean, zahagia Santa Kurtze 
elizara eroatea lortu eben Aria­
tzako gazteek azkenean. 

Negar eta barre 
Urteenjoan-etorriagaz eta au­
zotarrekjai egiteko gogoak be­
rotzean, Santa Kurtze jaieguna 
ospatuz ganera, bezperako egu­
na eta hurrengoa be jaiegun mo­
duan hartzen dabe muxikarrek. 
Aurton be bezpera egunean za­
balduko dabe ardaoaren zaha­
gia, nahiz eta gaur egun bertako 
ardaorik ez edan. Zahagia zarra­
tzen danean,-aurton hilaren 
15ean, domekan-, Ariatza au­
zoko jaiei agur esateko momen-

tua helduko da. Ardaoa amaitu 
dala eta, hainbat auzokidek par­
te hartzen dabe zahagiaren hile­
taren desfilean, negar baten eta 
baltzez jantzita. Lutuzko jan­
tziakaz ibili arren, barre egiteko 
momentua be izaten da, ardao 
zahagiaren hiletea. «Antzerki 
moduko saioa izaten da. Batzu­
tan, urtean zehar herrian gerta­
tu dan gai jakin baten ganean, 
eta beste askotan inprobisau be 
egiten da gaia», azaldu dau Mu­
xikako Ariatza auzoko bizilagun 
batek. 

Zahagia auzoko lau gizon za­
harren artean eroaten dabe pla­
zaraino. Bertan, Deunoro Sar­
duik abadearen papera beteko 
dau, eta berak asmautako ser­
moia botako daujentaurrean. 

Baina egun triste hori heldu 
aurretik, hainbat ekintza atondu 
dabez Ariatzako auzoan. Aitatu 
moduan, makailao jana egin eta 
gero, gauerdian porra txapelke­
tea be izango da, barikuan. Par­
te hartu gura dauenak euro bi 
ordaindu beharko dauz. Txa­
pelketan lau sari banatuko da­
bez. Diruaz gainera, txapela, ga­
raikurra eta txanpan botilea be 
banatuko dabez irabazleen ar­
tean. 

IRAILAK 13 
21 :30: Makailao jana. 
24:00: Porra txapelketea. Ondoren sari 
banaketea. 

IRAILAK 14 
11 :30: Meza santua. 
14:00: Herri bazkaria. 
18:00: Briska txapelketea. 
23:30: Gau pasa, Triki-trake taldeagaz. 

IRAILAK 15 
11 :30: Meza santua. 
12:30: Ibarruriko Baso-txoritxu dantza 
taldearen ikuskizuna. 
13:30: Zahagiaren hileta. 

Zapatuan, hilaren 14an, meza 
nagusia 11:30ean egingo da, eta 
herri bazkaria 14:00ak aldera. 
Briska txapelketea 18: OOetan 
hasiko da, eta izena emotea 6 
euroan ipini dabe. Hemen be 
lau sari banatuko dabez. Gaupa­
sea egiteko, Triki- Take taldeak 
alaituko dauz goizaldeko or­
duak. Domekan, meza ostean, 
Ibarruriko Baso Txoritxu dan­
tza taldearen ikuskizuna izango 
da, 12:30ean. Zahagiaren hile­
tea 13:30etan egingo dabe. 

BERMEO. Bigarren saria Aitor Teranek irabazi dau, 'Ricky Martin' -egaz, eta hirugarrena Erlantz Correas gazteak eskuratu dau 

- . -------

'Indurain'-ek irabazi dau barriro be aietako asto lasterketea 

Asier Alegria gaztea izan zan, barriro be, 
atzo egin eben Bermeoko asto lasterketa­
ren irabazlea. Indurain bere astoaren gaine­
an jarrita, Alegriak atzean itzi ebazan beste 
astodun jinete guztiak. Txapela burura ero­
ateaz ganera, Bermeotko mutil gazteak 210 
euro eta garaikurra be eskuratu ebazan. 

Bermeoko asto lasterketaren bigarren pos­
tua Aitor Teranek lortu eban, Ricky Martin 
bere astoagaz. Honek, 150 euro eta garaiku­
rra hartu ebazan saritzat. Hirugarren txa­
pelduna, Erlatz Correas izan zan, Caribeize­
neko bere astoaren ganean. Honeri, 120 
euro emon eutsiezan. Atzoko asto lasterke-

tea Bermeon egin dan laugarrena da. Ekin­
tza hori, Herri kirolzaleen Tadeko lagunek 
gertetan dabe, eta ikusten danagaitik, gero 
etajente gehiago batzen da berau ikusteko, 
Lameran. Orain arte Asier Alegria izan da 
beti irabazlea. Ea datorren urterako beste­
ren bat animetan dan Induraini irabazten. 

Mikel 
Urdangarinek 
kantaldia emongo 
dau Nagusien 
Egunaren barruan 

I. A. I 

Atzo Umeen Eguna ospa­
tu eben Bermeon, eta 
gaur, nagusiei toketan 
jake jaia egitea. El despis­
te fanfarreagaz aurres­
kuak eta zabaletakoak 
dantzatzeko aukerea eu­
kiko dabe, 13:00etan. On­
doren, ohikoa dan jeitsie­
rea egiteko batuko dira, 
mozorrotuta. Hamaiketa­
koa egiteko ordua 
13:30ak dira, Frantzisko 
deuna enparantzan. 

Arratsaldeko 15:00eta­
rako, herri bazkaria ger­
tau dabe, eta Txapitel tal­
dearen ikuskizuna, gero­
rako. Bermeoko Uria Mus 
txapelketea, 17:00etan 
hasiko da, Carmelo taber­
naren inguruan. Trikitixa 
eskolakoek kalejiran da­
bilzan bitartean, estropa­
dak izango dira, 
18:00etan. Dantza-Alai 
taldea 19:30ean agertuko 
da, eta Mikel Urdangarin 
abeslaria, 22:00etan, La­
meran. 

MARKINA-XEMEIN. Atarien sarreran lagako dabe, eta hortik etxera eroan ahal izango da 

Gasa bideratzen hasi dira 
Artibai kalean dagoz orain, eta horrek herri barruko zirkulazinoa moztuta egotea eragin dau 

Lore Bengoetxea I saihesbidetik joan behar dira 
orain, eta zelaian sartu. 

bai zeintzuk kale hartuko di- Hortik aurrera, eraikin bakotxe-
tuan. Alde zaharreko kaleak ko bizilagunek erabagiko dabe 
sartuko dira, hau da, Kale Oke­
rra, Erdiko Kalea, Goenkale eta 
Zeharkale. Holan, herriaren 
erdi aldean egin 
beharreko insta-

etxeraino eroan edo ez. Horre­
tarako ez jake faltauko zerbitzu 
hori eskaintzen dauenik. Izan 

be, gaur egun 

Markina-Xemeinen gasa bide­
ratzen hasi dira. Beharrak fase­
ka egingo ditue, eta amaitzen 
dabenerako atari aurrean euki­
ko dabe gas-hartzea markina­
rrek. Hortik aurrera, bakotxa­
ren ardurea izango da etxeraino 
eroa tea. Kanpoko auzoetan es­
kariaren arabera egingo dabe 
instalazinoa. 

Artibai Kalean Bikale taber­
naraino egingo ditue beharrak, 
eta, Osteko kaletik (hau da, le­
hen Eroski egoan lekutik) Fray 
Bartolome auzoraino helduko 
dira. Idarragako zati bat hartu 
eta gero, Etxanoneko tabemea­
ren parean urtengo dau gasaren 
bideraketeak. Erdotza etorbide­
aren zati bat, Karmen etorbidea 
eta zelaia izango dira hurrengo 
zereginak. Egindako aurreikus­
penak beteten badira, lehenen­
go fasea urtarrilerako eginda 
egongo da. 

1:11 itild:1 iI iI 3 ~I i:t1 #:1 Markina-Xemei-
lazinoa osotuta nen hiru enpresa 

Alde zaharra 

lagako dabe. dago z etxeraino 
Kanpoko auzoei be gas instalazinoa 

Kanpoko 
auzoetara 
Hirugarren fasean 
kanpoko auzoeta­
ra helduko dira. 
Dana dala, ez da­
kie nondik nora 

instalazinoa egin eroateko zerbi-
nahi deutsieen arren, tzua eskaintzen. 

Zereginak 
aurretik eskaria jakin amaitzen ditue-
nahi dabe nean markina-

Abuztuan hasi zituen beha­
rrak, Xemeingo Etorbidean , 
hain zuzen be, Lea Artibai ikas­
tetxeari eta inguruko enpresei 
gasa emotearren. Orain, Artibai 
kalean dagoz, eta horrek trafi­
koan aldaketak eragin ditu. On­
darroatik datozen Bizkaibuseko 
autobusak, esate baterako, 

Bigarren faserako ez dabe 
oraindino eperik zehaztu, baina 

joko daben. «Eskariaren arabe­
ra erabagiko da noraino heldu», 
argitu dabe Udaletik. 

Gasa atarietan lagako dabe. 

rren eskari ga­
rrantzitsueneta­

ko bati erantzungo deutsiela 
adierazo dabe Udaletik. Bide 
batez, gasaren abantailak uga­
riak dirala gogoratu dabe. 

1I;ltll';'-I$I;': 

ONDARROA 
Bizkaiko uribilduen sorrerearen 
ganean berba egingo da be 

Txomin Agirre Udal liburutegian berbal­
dia izango da 20:00etatik aurrera Bizkaiko 
Uribilduen sorrerea gaiaren ganean. Bertan, 
Inaki Garcia Camino historilaria izango 
da. Ekitaldi honetaz hasiko dabe Ondarro­
aren 675. urteurrena dala eta antolatu di­
tuen ekimenak. Horretarako sortu dan ba­
tzorde berezi batek hainbat ekitaldi antola­
tu ditu hurrengo egunetara begira, 
1425eko irailaren 28an Maria Diaz de Aro 

Bizkaiko Andereak Ondarroa uribildu 
izendatu ebala ospatzeko. 

Baneteuanbak kontzertua emongo 
dau bihar, Kafe Antzokian 

Baneteuanb aren j arraitzaileak Kafe 
Antzokian batuko dira, bihar. Antzokitik 
gogora ekarri dabenez, Ondarroako rock 
taldeen artean bizirik urte gehien daroana 
da. «Aldaketa ugari egin arren, izpiritu 
bera mantendu dabe», azaldu dabe. Joan 
zan urtean emon eben argitara euren 
azkenengo beharra, eta gaur barriro be 

entzuteko aukerea egongo da, zuzenean 
entzun be. 

MARKINA-XEMEIN 
KZ gunean ITE txartela lortzeko 
aukerea dago 

KZ gunetik jakitera emon dabenez, inter­
netaren ganeko ikastaroa egin eta gero 
ITE txartela lortzeko azterketea egiteko 
aukerea dago. «Txartelak intemetaren ga­
nean jakin beharreko gitxiengoak badaki­
zuzala erakustera emoteko balio dau», 
dino Olaia Juaristi guneko arduradunak. 

2002ko irailaren 12a 

ONDARROA 

Arrantza 
Alkarteak umeen 
arrantza 
lehiaketea 
antolatu dau 

L. B. I 

Ondarroako Arrigorri 
Itsas Arrantza Alkarteak 
antolatuta, umeen arran­
tza lehiaketearen edizino 
barri bat izango da hilaren 
21ean. Parte-hartzeko oi­
narriak kalean dagoz. 

Zubi barritik barra pun-
taraino izango da; 
15:30ean hasi eta 
18:00etan amaituko da, 
eta lautik 14 urtera arteko 
neska-mutilei zuzenduta 
dago. 

Baldintza bi jarri ditue: 
arrantzea amuekin egin 
behar dala, alde batetik, 
eta lasunak harrapatzeak 
ez dauela balio, bestetik. 
Arrainik handiena harra­
patzen dauenak, garau 
gehien ekarten dabenak 
eta neska-mutil gaztee­
nek saria eukiko dabe, 
dan ten tzako zeozer egon­
go dan arren. 

Parte-hartzeko ikaste­
txe bakotxean emon be­
har da izena, edo, nahiago 
bada, Arrigorriko bulego­
an 19an eta 20an, 
10:00etatik 12:00etara. 
Harrapatzen diran arrain 
guztiak zaharren egoitza­
ra eroango ditue. 

LEKEITIO 

Altuera jauziko 
txapelketearen 
arrakastea 
nabarmendu dau 
Tximistak 

L. B. I 

Tximista Atletismo Tal­
deak balantze on-ona 
egin dau aurtengo San 
Antolinetan antolatu 
dauen altuera j auziko txa­
pelketearen ganean. 
Emakumeetan markea 
hautsi zan. 

Estatuko atletak batu 
zituan Tximistakjoan zan 
zapatuan. Batez be San­
tanderreko Ruth Beitia 
eta Nafarroako Marta 
Mendiaren aurrez-aurre­
koaren zain egoazan le­
keitiarrak, eta Tximistak 
dinoanez, ikuskizun ede­
rra emon eben. Biek lortu 
eben, ganera, markea 
haustea, 1,81 egin eta 
gero. Datorren urtean fro­
geak hamar urte beteko 
ditu. 

ABADINO Muntsaratz torrearen alboko zelaian izango da lehiaketea, 11 :OOetan 

Aitziber Basauri I 

Abadiiioko Muntsaratz auzoa 
izango dau agertoki Euskal He­
rriko XXXVI. Ardi Txakur Txa­
pelketeak, Muntsaratz torretxe­
aren alboko zelaia, hain zuzen 
be. Zaleek 11 :OOetan izango da­
be hitzordua, domekan, iraila­
ren 15ean. Durangaldean ospa­
tu izan dabe beti Euskal Herri 
mailako artzain txakur txapel­
ketea. Eta Abadiiiok hirugarren 
biderrez hartuko dau, aurton. 
Gerediaga Alkarteak, 1967 an 
hartu eban txapelketea gerteta­
ko erronkea; eta behin baino ez 
dabe egin eskualdetik kanpo , 
1977an. Araian (Araba) egin 
eben orduan. 

Gerediagako lehendakari An­
tton Mari Aldekoa-Otalorak 
azaldu dauenez, Abadiiio lotu­
lotuta» egon da beti Euskal He­
rriko Ardi Txakur Txapelketea­
gaz. «Txapelketan parte hartu 
daben artzain asko bertokoak 
dira. Artzaintzeak, ganera, inda­
rra izan dau beti Abadiiion». 

Bide beretik jardun dau Aba­
diiioko alkateak, Jabier Uriar­
tek. «Oso pozik gagoz, Abadi­
iion izango dalako Euskal He­
rriko XXXVI. Ardi Txakur 
Txapelketea. Durangalde mai­
lan, baserri inguru garrantzi­
tsuenetariko da Abadiiio; ar­
tzaintzeari eta abeltzeaintzari 
jagokonez baita». Bide horreta­
tik Bizkaiko txapelketan parte 
hartu daben 13 artzain etatik sei 
Abadiiiokoak izan dirala gogo­
ratu dau. Ekitaldi «polita» izan­
go dala uste dau alkateak, «ne­
kazaritzearen egoitzea» dana­
ren alboan egingo dala aitatuta. 

Guztira, 11 txakur eta 9 artzain 
Bizkaia, Gipuzkoa, Araba, Nafa­
rroa eta Iparraldeko txapelkete­
tan parte hartu daben txakurrak 
jardungo dabe nor baino nor 

Ardi txakurrik onenak batuko 
dira domekan Muntsaratzen 
Euskal Herriko XXXVI. Ardi Txakur T xapelketea egingo dabe 

Muntsaratzen. Lurralde bako­
txean lehenengo postu bietan 
geratutakoek. Aurton, baina, 11 
txakurrek eta 9 artzainek hartu­
ko dabe parte. Izan be, Nafarro­
ako txapeldun eta txapeldunor­
de izan da Jorge Oteiza artzai­
na, txakur bigaz - Jai txakurra­
gaz izan da txapeldun eta Labri 
txakurragaz txapeldunorde- o 
Enrique Mendiguren be txakur 
bigaz agertuko da Abadiiion. 
J oan dan domekan Bizkaiko 
txapeldun geratu zan Rikitxaku-

rragaz, baina igaz Euskal Herri­
ko txapelduna be geratu zan 
Noizarte txakurragaz. «Txaku­
rra da sailkatzen dana, eta ez ar­
tzaina. Beraz, txakurrak hartu 
behar dau parte, eta arazorik ba­
lego beste artzain bategaz. Bai­
na, artzainak ezin dau inoiz par­
te hartu beste txakurbategaz», 
dinoe antolatzaileek. 

Txakurrek ohiko probak bete 
beharko dabez: obedientzia, ar­
taldearen bilketea eta eskortara 
sartzea. Gerediagako kide Laza-

ro Milikuak azaldu dauenez, 
landa «polita» da domekarako 
gertautakoa: «bai ardiendako 
eta txakurrendako, eta ekinal­
dia ikusteko be bai». 

Milikuaren berbetan, Bizkai­
ko txapelketea da «indartsuen» 
dagoena. «Bertan 13 txakurek 
parte hartu dabe, eta maila nahi­
ko ona egon da». Sei abadiiiar 
izan dira bertan, eta horretariko 
bat Muntsaratzen izango da. 
Txiki txakurra , Kepa Ardanza 
artzainagaz. 

ZORNOTZA. Lehenengo proposamena irail amaieran edo urri hasikeran eukitea itxaroten dabe 

A. B'I 

Zornotzako urierdian, Zubitxea 
biribilgunean, eskulturea jarri 
gura dabe udal arduradunek. 
Horretarako, Andres Nagel es­
kultore donostiarrarenganajo 
dabe, egoki joan daitekeen es­
kulturearen diseinua landu 
daien. 

Kultura zinegotzi Aitor Arte­
txek azaldu dauenez, hilabete bi 
inguru dira gai hori jorratzen 
diharduela. «Ondasun publikoa 
da artea, hainbatean asko pri­
batizetan dana». Bide beretik, 
Begoiia Azarloza alkateak adie­
razo dauenez, «arteak be urian 
bertan leku bat izan behar daue­
la uste dogu, kiroldegiez, erre­
pideez edo kultur etxe ez gain. 

Andres Nagelek diseinautako 
eskultura bategaz atonduko 
dabe Zubitxea biribilgunea 
Ganera, Zornotzan jarri izan 
dira bestelako eskuturak be». 
Ganeratu dauenez, «inportan­
tea deritxagu, museoetan ezeze 
kalean be disfrutau behar dala­
ko artea». 

Laster izango dabe proposamen 
bat eskuetan 
Diseinuaren fasean dago orain 
Zubitxeako eskulturea, eta irail 
amaierarako edo urri hasikera­
rako, eskuetan proposamen bat 
euki tea itxaroten dabe udal ar­
duradunek. «Arte munduagaz 

hartu-emona daukan Alicia 
Fernandez zornotzarragazjarri 
ginan harremanetan, ideiea au­
rrera eroateko», dino Kultura zi­
negotziak. Urte asko daroaz 
Udalagaz batera beharrean, 
hainbat hedabidetan arte kriti­
kak egiten dauz eta Enrike 
Etxebarria lehiaketearen anto­
latzaileetariko bat be bada bera. 

«Berak proposatu euskun 
Andres Nagelenganajotea, Txi­
llidaren delfina-rengana. Oso 
ezaguna da Nagel, nazinoarte 
mailan igual gehiago, eta curri-

culum on-on dauka. Bere esku 
laga dogu eskulturarako ideiea­
ren garapena», ganeratu dau 
Artetxek. Besteren artean, bur­
dina eta kobrea erabilten dauz 
Nagelekbere obretan. 

Zornotzako alkateak adiera­
zotakoaren arabera, «Zelaieta 
Kultur Gunea eregiko da gertu, 
eta inguruan oinezkoendako 
egokituko doguz kaleak, beste­
ren artean. Holan, alkartzeko 
eremuak gozotu egin doguz. 
Bide horretatik, garrantzitsua 
deritxagu eskultura publiko bat 
jartea Zubitxeako biribilgune­
an». Ganeratu dauenez, «Zubi­
txea aukeratu dogu uri erdian 
dagoelako. Halandabe, ez dogu 
baztertzen beste biribilgunean 
be eskultureajartea». 

BERRIZ 

Ehiztariakaz 
sortutako 
arazoen barri 
emongo dabe 
Aldundian 

A. B'I 

Berrizko Okango eta San 
Lorenzo auzokoak ardu­
ratuta dagoz ehiza sa­
soian ehiztariakaz sor­
tzen diran arazoakaz, eta 
neurriak hartzeko eskatu 
deutsie udal arduradunei. 
Joan dan urtarrilean sartu 
eben eskaerea Udalean 
herritarrek, eta udal ardu­
radunek, «ehiza garaia 
hasi dala kontuan hartu­
ta», Aldundiari gertaeren 
barri emotea onartu 
dabe, udal batzarrean. 
Nekazaritza sailari ailega­
razoko deutsieez kexak. 

Okango eta San Loren­
zokoek egin dabe eskaria 
udaletxean, baina Mur­
goitio auzoko en deiak be 
jaso ditue. Okango eta 
San Lorenzoko auzokoek 
dinoenez, «hesiak apur­
tzen dabez; jabego parti­
kularretan sartzen dira; 
tiro praktikak egiten da­
bez bide publikoetatik, 
etxebizitzetatik gertu eta 
auzokoakaz ahozko jazar­
penak izaten dabez. Inoiz 
perdigoiakaz pertsonaren 
bat be zauritu dabe». 

Kaltetuak diran Zaldi­
barko zenbait herritarre­
kaz batera, Okango eta 
San Lorenzo auzokoek 
idazki bana bidali izan da­
bez Bizkaiko Ehiza Fede­
razinora eta Aldundiko 
Mendi Zuzendariarenga­
na. Eta erantzunik jaso ez 
dabela dinoe. Beraz, Uda­
lera jo dabe «gai honetan 
parte hartu daien». Herri­
tarrek dinoenez, «Udala­
ren eskuduntzea da babes 
zibila eta leku publikoen 
segurtasuna». 

ZALDI BAR 
Ikastaroa: Herritarrak euskerea ikastera 
bultzatzeko kanpainearen barruan 
euskera ikastaroa eratu dabe. Herri­
eskolan emongo dabez eskolak, 
19:00etatik 21 :OOetara, egunero. Hilaren 
23ra artean emon leiteke izena. Udalak 
diruz lagunduko deutse eskolai. 

DURANGO 
Erakusketea: Cadizko Ana Bellido 
margolariaren beharrak ikusi leitekez 
BeiUu Art Galeryn, urriaren 11 ra artean. 
Erakusketea: Iban Gorriti, kazetari eta 
argazkilari durangarraren 1997-2002 
argazki erakusketea ikusi leiteke Arte eta 
Historia Museoan. Hilaren 29ra artean. 

AURKEZPENA. Atzo eg in eben 2002-2003 ikasturtean museoan Qarte hartuko daben ikasleen aurkezQena. 

Ilusinoa, nerbioak ... 
PRAKTIKAK GUGGENHEIM MUSEOAN. 2002-2003 ikasturtean 73 

ikaslek hartuko dabe parte museoaren txandakako praktiketan 

Izaskun Basterretxea I 

I 
lusinoa, nerbioak, beharre­
rako gogoa, poztasuna ... 
Sentsazino eta sentimen­

du asko, eta igerri be igerten ja­
ken atzo Guggenheim Museoan 
alkartu ziran 73 ikasleri. Izan 
be, museoan bertan praktikak 
egiteko bekea lortu dabe 2002-
2003 ikasturterako. 

Atzo izan zan aurkezpena. 
Museoan ordu t' erdi inguruko 
bisita gidatua, kazetari barik, 
egin ostean, han bertako kafete­
gian batu ziran danak, museoko 
lankideekin eta komunikabide­
etako beharginekin. Juan Ina­
zio Bidarte museoko zuzendari 
nagusia eta Asier Atutxa per­
tsonal burua egon ziran, beste 
batzuen artean. 

Kafea eta esnea, kruasana, 
naranja zukua ... Gosari infor­
maIa. Bakotxak gustokoena 
hartu eta segi duan sortu ziran 
lagun koadrilatxoak. Berbaroa 
handia zan. Guztiek edo gehie­
nek euki en zer kontau. Izan be, 
ilusinoa behintzat, igerten zan, 
eta berba egiteko gogoa be bai. 

Nerea Bilbokoa, Arrate Ge­
txokoa, Nerea Erandiokoa, Ana 
Bilbokoa eta Amaia Leioakoa, 
adibidez, irribartsu egoazan 
berbetan. Arte Ederretako ikas­
leak dira danak, eta hezkuntza 
arloan egingo ditue praktikak. 

HELBURUAK 

Ikasleak lan mundura 
sartzea eta 
ohitzea da txandakako 
praktiken helburu 
nagusietako bat 

«Bekea lortzeko aukerea ikusi 
genduanean, izena emon, alka­
rrizketea egin, eta hemen ga­
gozo Eta pozik, lan munduan 
sartzeko modua izan leitekeela­
ko ganera», esan euts an Bilbo­
ko NereakBizkaia-ri. 

Bisita gidatua be interesga­
rria izan zala nabarmendu eban. 
«Kandinskyren erakusketea 
erakutsi deuskue, eta museoa­
ren egiturea zein dan be azaldu 
deuskue». 

Haruntzagoko koadrilan, 
Leioako Lezuri eta Getxoko 
Leire egoazan berbetan, muse­
oko behargin bigaz. Arte Ede­
rretako ikaslea da Leire. Disei­
nu grafikoa ikasten dabil, eta 
museoan be, arlo horretan egin­
go ditu praktikak. «Pozik nago, 
bai, baina egia esan, beste prak­
tika batzuk be egin dodaz Gug­
genheimen, eta orain be horre­
tan nabil, bisita gidatuetan, eta 
gustora, bai, esperientzia ona 
da eta. Orain lortutako bekea, 

ostera, diseinu grafikoari lotu­
takoa danez be, pozik nago». 

Lezuri, ostera, itzulpengintza 
arloan ibiliko da. «A hizkuntza 
euskerea aukeratu dot, B inge­
lesa eta C italianoa. Urte bete­
rako praktikea da, eta egia esan, 
hasteko ilusino handiagaz 
nago, oraindino ez dakit zehatz 
noz hasiko nazen, baina laster 
izango da, hemendik gitxi ra» . 

Lankidetza ituna 
Euskal Herriko Unibersidade­
ak, Deustuko Unibersidadeak, 
Novia Salcedo Fundazinoak ­
Goi Mailako Heziketako Ikaste­
txeak- eta Guggenheim Bil­
bao Museoko Fundazinoak 
(GBMF) sinatutako lankidetza 
itunari esker sortu ditue 73 
ikaslerentzako praktikak 2002-
2003 ikasturterako, BBK Fun­
dazinoaren eta Aldundiaren 
babesagaz. Helburuak hiru 
dira, batez be: ikasleak lan 
ingurunera ohitzea, lan mun­
duan sartzeko bidea erreztea 
eta euren kontura prestetan 
laguntzea eta lankidetzan jar­
duteko gaitzea. 

Hainbat arlotan banandu di­
tue praktikak: hezkuntza, bisita­
rien arreta arloa, arte ardura, ar­
gitarapena, komunikazinoa eta 
abar. Egitarauak gitxienez lau 
hilabete eta gehienez urtebete 
iraungo dau. 

LABUAREAN 

ORTUELLA 
Konzentrazinoa egin 
da be, herrigunetik 
merkantzia trenik ez 
pasetako eskatzeko 

Ortuella eta Trapagarango 
herriguneetatik merkantzia 
trenik ez pasetako eskatu 
eben atzo arratsaldean hain­
bat herritarrek, Meatza pla­
taformeak deitutako kon­
zentrazino informatiboan. 
Bertako bizilagunei azaldu 
eutsien Sustapen Ministerio­
aren asmoak zeintzuk diran. 
«Bilboko portutik Serantes­
ko tuneletik eroan gura ditue 
merkantziak, C-2 lineatik; 
eta hori behin-behinean egin 
gura dabe, Bilboko portuari 
begira eregitekoak diran tren 
bariantea egin arte», azaldu 
dabe plataformako kideek. 

GALDAKAO 
Uriolen ondorioz 
kaltetutakoentzat, 
informazino bulego bat 
zabalduko dau Udalak 

Galdakaoko Udalak informa­
zino bulegoa zabalduko dau 
abuztuko uriolen ondorioz 
kaltetutako herritarrentzat. 
Irailaren 20ra arte zabalduko 
dabe. Txosten tekniko baten 
arabera, 173.329,93 eurokoa 
izango da aurrekontua, eta 
besteak beste, herriko hain­
bat kaletan egingo ditue 
obrak, Lapurdi eta Urretan, 
esate baterako. Herriko jaiak 
amaitutako an, hil honen 
amaieran, erabagiko dabe 
obrak nork egin. 

PORTUGALETE 
2001 ean ordaindutako 
udal zergen dirua 
bueltan emongo 
deutsiee 175 familiari 

Portugaleteko 175 familiak 
bueltan jasoko dabe 
2001ean ordaindutako udal 
zergen dirua . Diru sarrera 
txikia daukielako hartuko 
dabe dirua bueltan 175 fami­
liahorreek, 23.415 euro. 

Elai-Alai Fundazinoak 
hezkuntza eta enplegu 
azterketea egin dau 

Portugaleteko Elai-Alai Fun­
dazinoak Ezkerraldean hez­
kuntzearen eta enpleguaren 
egoerea zelakoa dan aztertu 
dau, eta eskolen eta enpre­
sen artean komunikazino eta 
koordinazino gabezia dago­
ela azpimarratu dabe. 

TRAPAGARAN 

Pertsona 
nagusientzako 
egoitzea egiteko 
konpromisoa hartu 
dau Josu Bergarak 

Erredakzinoa I 

Trapagaranen pertsona nagu­
sientzako egoitz ea eregiteko 
konpromisoa hartu dau Josu 
Bergara diputau nagusiak, bai­
na horretarako lur saila Udalak 
ipini behar dauela nabarmendu 
eban Bizkaiko ahaldun nagu­
siak. 

Gizarte Azpiegituretarako 
Bizkaiko Planaren barruan, 
2002koan, sartu gura dabela az­
pimarratu dau Bergarak. Orain 
arte egin ez badabe, Udalak ho­
rretarako lur sail egokirik emon 
ez dauelako izan dala dino Al­
dunditik bialdutako prentsa 
oharrak. 

Hori dala eta, Josu Bergarak 
barriro esan deutso Trapaga­
rango alkateari lur sail egoki bat 
aukeratzeko . «Baldintza ego­
kiak dituan lur saila aukeratzen 
badau Udalak, Aldundiak egoi­
tza eregiko dau», azpimarratu 
dabe prentsa oharrean. 

Trapagaranen pertsona na­
gusientzako egoitzea hori eregi­
teko proiektuak Ortuellakoa ez 
dauela alde batera itziko be na­
barmendu dabe Aldunditik bial­
dutako oharrean. 

"Undrop" (2" Parte) 
09:30 LAS AVENTURAS DE 

SHIRLEY HOLMES: 
10:00 LA COCINA DE LOCALlA 
10:30 COCINA: "Espafia plato a plato" 
11 :00 DOCUMENTAL: 

"VETE ENTERANDOTE" 
11 :30 kONTZERTUA: 

"Oasis" (2" Parte) 
12:00 TELENOVELA: CARITA 

PINTADA (episodio 120) 
13:00 ELLA JARDIN 
13:30 LA COCINA DE LOCALlA 
14:00 BIZKAIA GAUR 1" EDICIC>N 
14:30 PLANETA VERANO 
15:00 NOTICIAS LOCALlA 
15:30 SERIE. (~ap 65) 

"EL SENORIO DE LARREA" 
16:00 HECHO POR ELLA 
16:30 SERIE (Cap 66) 

"ENTRE DOS FUEGOS" 
17:00 ELLA JARDIN 
17:30 TELENOVEL~: (Cap 140) 

"CARITA DE ANGEL" 
18:15 INTERIORES: 

"La Casa de Javier Larrainzar" 
18:45 TXIKIAREA 
19:00 ARRAUN 2002 
19:20 PLANETA VERANO 
19:30 MTV. CANAL MUSICAL 
20:00 LAS CHICAS DE ORO: 

"Una Concepci6n de precisi6n" 
20:30 BIZKAIA GAUR 2" EDICIC>N 
21:05 NOTICIAS LOCALlA 
21:30 PLANETA VERANO 
21:45 MAGACiN: 

"TAQUICARDIA DE VERA NO" 
22:15 CINE: 

"Todos los hermanos eran vaJientes" 
00:00 CINE: "La olra mujer" 
01 :30 SURFTIME 
02:00 WORDL SPORT 
02:15 PLANETA VERANO (R) 
02:30 MTV. CANAL MUSICAL 
05:00 AGENDA CANAL BIZKAIA 


